


2023 ވަނަ އހަަރުގެ ދެވަނަ އނިްޓރެިމް ޕމޭަންޓްގެ ސުންގަޑިއަކީ 

31 ޖަނަވަރީ 2024

އާމްދަނީން ޓެކްސް ނެގުމުގެ ޤާނޫނުގެ ދަށުން 2023 ވަނަ އަހަރަށް ދައްކަންޖެހޭ ދެވަނަ 

އިންޓެރިމް ޕޭމަންޓް ދެއްކުމާއި، އެއާގުޅޭ ބަޔާން ހުށަހެޅުމުގެ ސުންގަޑިއަކީ 31 ޖަނަވަރީ 

 MIRA( "ް2024 އެވެ. އިންޓެރިމް ބަޔާނުގެ ގޮތުގައި ހުށަހަޅާނީ، "އިންޓެރިމް ބަޔާނ

ފޯމެވެ. ފުރަތަމަ ޓެކްސް އަހަރުގައި އިންޓެރިމް ޕޭމަންޓްތައް ހިސާބުކުރާނީ އެ   )603

ޓެކްސް އަހަރުގައި ދައްކަންޖެހޭނެ ކަމަށް އެ ފަރާތުން އަންދާޒާކުރާ ޓެކުހުގެ އަދަދުގެ 

މައްޗަށް ބިނާކޮށެވެ. އޭގެ ފަހުން އަންނަ ކޮންމެ ޓެކްސް އަހަރަކަށް ދައްކަންޖެހޭ ކޮންމެ 

ޓެކުހުގެ  ފަރާތުން ދައްކަންޖެހުނު  އެ  އަހަރަށް  ފާއިތުވި ޓެކްސް  ޕޭމަންޓަކީ  އިންޓެރިމް 

އަދަދުގެ ދެބައިކުޅަ އެއްބަޔާ އެއްވަރުގެ އަދަދެކެވެ. އެހެންނަމަވެސް ޓެކްސް އަހަރަކަށް 

އަދަދަށްވުރެ  ދައްކަންޖެހޭ  އަހަރަށް  ޓެކްސް  ފާއިތުވި  އަދަދަކީ  ޓެކުހުގެ  ދައްކަންޖެހޭ 

ފަރާތުން  އެ  ހުރިނަމަ،  ސަބަބުތަކެއް  އެކަށީގެންވާ  ބެލެވޭނެ  ކަމަށް  އަދަދެއް  ކުޑަ 

ދައްކަންޖެހޭ އިންޓެރިމް ޕޭމަންޓުތަކުގެ އަދަދު އަންދާޒާކުރެވިދާނެއެވެ. މާނައަކީ ފުރަތަމަ 

އިންޓެރިމް ޕޭމަންޓެކޭ އެއްގޮތަށް ދެވަނަ އިންޓެރިމް ޕޭމަންޓް ވެސް އަންދާޒާކުރެވިދާނެއެވެ. 

އެހެންނަމަވެސް އެ ޓެކްސް އަހަރަށް ދައްކަންޖެހޭ ޓެކުހުގެ ޖުމުލަ އަދަދަކީ އެ ފަރާތުން 

އެ  އަދަދެއްނަމަ،  ބޮޑު   20% ޖުމުލައަށްވުރެ  ޕޭމަންޓުތަކުގެ  އިންޓެރިމް  އަންދާޒާކުރި 

ފަރާތުން އެ ޓެކްސް އަހަރަށް އިންޓެރިމް ޕޭމަންޓުގެ ގޮތުގައި ދައްކަންޖެހޭނީ ވޭތުވެދިޔަ 

ބަލައި،  އެއްބައިކަމަށް  ދެބައިކުޅަ  އަދަދުގެ  ޓެކުހުގެ  ދައްކަންޖެހޭ  އަހަރަށް  ޓެކްސް 

ދައްކަންޖެހޭ ތާރީޚުގައި ހަމައަށް އިންޓެރިމް ޕޭމަންޓް ދައްކައިފައިނުވާ ކަމަށް ބެލެވޭނެއެވެ.

އާމްދަނީން ޓެކްސް ނެގުމުގެ ޤާނޫނުގެ ދަށުން ހުށަހަޅަންޖެހޭ އިންކަމް ޓެކްސް ބަޔާން 

ހުށަހެޅޭނީ އިންޓެރިމް ބަޔާންތައް ހުށަހެޅުމަށްފަހުގައެވެ. އަދި ހުށަހަޅާ އެއްވެސް އިންޓެރިމް 

ބަޔާނަކީ އިސްލާހުކުރެވޭނެ ބަޔާނެއްވެސް ނުމެނޫނެވެ. 2023 ވަނަ އަހަރުގެ އިންކަމް 

ޓެކްސް ބަޔާން )MIRA 604( ހުށަހެޅުމުގެ ސުންގަޑިއަކީ 30 ޖޫން 2024 އެވެ.

 20,000 އަދަދު  ދައްކައިފައިވާ  ގޮތުގައި  ޓެކުހުގެ  އަހަރު  ޓެކްސް  ދިޔަ  ފާއިތުވެ 

އަދި  ލާޒިމުވާނެއެވެ.  ހުށަހެޅުން  ބަޔާން  އިންޓެރިމް  އިތުރުވާނަމަ  ރުފިޔާއަށްވުރެ 

ތެރެއިން  ފަރާތްތަކުގެ  ރަޖިސްޓަރީކޮށްފައިވާ  ޓެކުހަށް  އަލަށް  އަހަރު  ވަނަ   2023

2023 ވަނަ އަހަރަށް ޓެކުހުގެ ގޮތުގައި ދައްކަންޖެހޭ އަދަދު 20,000 ރުފިޔާއަށްވުރެ 

އިތުރުވާނެކަމަށް އަންދާޒާކުރާ ފަރާތްތަކުންވެސް އިންޓެރިމް ބަޔާން ހުށަހަޅަންޖެހޭނެއެވެ.

މަރްޔަމް ވަޙީދު، ސީނިއަރ ޓެކްސް އޮފިސަރ، ޓެކްސް އެކަޑަމީ



ޖީ.އެސް.ޓީ  ޑސިެންބަރު މހަުގެ  ފހަު ކުއޓާަރު އަދި  2023 ވަނަ އހަަރުގެ 
ބަޔާން ހށުަހޅެުމގުެ ސުންގަޑި އަކީ 28 ޖަނަވަރީ 2024

ފަހު  އަހަރުގެ  ވަނަ   2023 ފަރާތްތަކުން  ރަޖިސްޓަރީކޮށްފައިވާ  ޖީ.އެސް.ޓީއަށް 

ފައިސާ  ހުށަހަޅައި  ބަޔާން  ޖީ.އެސް.ޓީ  ގެ   2023 ޑިސެންބަރު  އަދި  ކުއާޓަރު 

ތިންމަހުން  އެހެންކަމުން  އެވެ.   2023 ޖަނަވަރީ   28 ސުންގަޑިއަކީ  ދެއްކުމުގެ 

އެއް ފަހަރު ޖީ.އެސް.ޓީ ބަޔާން ހުށަހަޅައި ފައިސާ ދައްކަންޖެހޭ ފަރާތްތަކުންނާއި 

މަހަކު އެއް ފަހަރު ޖީ.އެސް.ޓީ ބަޔާން ހުށަހަޅައި ފައިސާ ދައްކަންޖެހޭ ފަރާތްތަކުން 

ވެސް މި ސުންގަޑިއަށް ޖީ.އެސް.ޓީ ބަޔާން ހުށަހަޅައި ފައިސާ ދައްކަންޖެހޭނެއެވެ.

ވަގުތީ ގޮތުން ވިޔަފާރި ހުއްޓާލިކަމުގައި ވީނަމަވެސް، ނުވަތަ ޖީ.އެސް.ޓީގެ ރަޖިސްޓަރީން 

އުނިކުރަން ހުށަހަޅާފައި ވީނަމަވެސް ޖީ.އެސް.ޓީ ރަޖިސްޓަރީން އުނިކުރެވިފައި ނުވާނަމަ، 

ޖީ.އެސް.ޓީ ބަޔާން ހުށަހަޅައި ޖީ.އެސް.ޓީގެ ގޮތުގައި ދައްކަންޖެހޭ އަދަދު މީރާއަށް

ދައްކަން ވާނެއެވެ.

ފާއިތުވި ޓެކްސް އަހަރުގައި ނިމުނު ޓެކްސް ނެގޭ މުއްދަތުތަކުގެ ޖުމުލަ އާމްދާނީ 

2,500,000 ރުފިޔާ ނުވަތަ އެއަށްވުރެ އިތުރުވާ ފަރާތްތަކާއި ޓޫރިޒަމް ދާއިރާގައި 

ޖީ.އެސް.ޓީ އަށް ރަޖިސްޓަރީކޮށްފައިވާ ފަރާތްތަކުން ޖީ.އެސް.ޓީ ބަޔާން ހުށަހަޅަންޖެހޭނީ 

މީރާކަނެކްޓް މެދުވެރިކޮށެވެ. މީގެ އިތުރުން، ޖީ.އެސް.ޓީ ބަޔާނާއެކު ކެޕިޓަލް ޚަރަދުތަކުގެ 

ފަރާތްތަކުންވެސް  ހުށަހަޅަންޖެހޭ  ޝީޓް  އިންފޮމޭޝަން  ބަޔާންކޮށް  މައުލޫމާތު 

"މީރާކަނެކްޓް"  ޕޯޓްލް  އޮންލައިން  މީރާ  ޖެހޭނީ  ހުށަހަޅަން  ބަޔާން  ޖީ.އެސް.ޓީ 

ނެގޭ  ޓެކްސް  ނިމުނު  އަހަރުގައި  ޓެކްސް  ފައިބެ  ހަމައެހެންމެ،  މެދުވެރިކޮށެވެ. 

މުއްދަތުތަކުގެ ޖުމުލަ އާމްދާނީ 20,000,000 ރުފިޔާ ނުވަތަ އެއަށްވުރެ އިތުރުވާ 

ފަރާތްތަކުން ޖީ.އެސް.ޓީ.އާއި ޖީ.އެސް.ޓީ.އާ ގުޅޭ ޖޫރިމަނާ ދައްކަންވާނީ، މީރާކަނެކްޓް 

މެދުވެރިކޮށް ނުވަތަ އެމް.އާރް.ޓީ.ޖީ.އެސް މެދުވެރިކޮށެވެ. މީރާކަނެކްޓް މެދުވެރިކޮށް 

ބަޔާން ހުށަހަޅައި ފައިސާ ދެއްކުން ލާޒިމު ނުވި ކަމުގައި ވިޔަސް މީރާއިން އިލްތިމާސް 

ހުށަހެޅުމަށެވެ.  އޮންލައިންކޮށް  މެދުވެރިކޮށް  މީރާކަނެކްޓް  ބަޔާން  ޓެކްސް  ކުރަނީ 

ޖީ.އެސް.ޓީ "ނިލް ރިޓާން" )ސުން ބަޔާން( މީރާކަނެކްޓް ނުވަތަ ވާރުޕޭ މެދުވެރިކޮށް ވެސް

ހުށަހެޅޭނެއެވެ.

ހުށަހަޅައިފައިނުވާނަމަ،  ބަޔާން  ޖީ.އެސް.ޓީ  ސުންގަޑިއަށް  ކަނޑައަޅައިފައިވާ 

މުއްދަތުގައި،  ނެގޭ  ޓެކްސް  އަދި  ރުފިޔާ   50 ދުވަހަކަށް  ކޮންމެ  ފާއިތުވާ 

ކުރެވޭނެއެވެ.  ޖޫރިމަނާ  އިން  އަދަދުގެ 0.5%  ޖެހޭ  ދައްކަން  ގޮތުގައި  ޓެކުހުގެ 

ކޮންމެ  ވޭތުވަމުންދާ  ފެށިގެން  ދުވަހުން  ދައްކަންޖެހޭ  ޓެކްސް  މީގެއިތުރުން، 

ކުރެވޭނެއެވެ.  ޖޫރިމަނާ  އިން   0.05% އަދަދުގެ  އޮތް  ނުދައްކާ  ދުވަހަކަށް، 

މަރްޔަމް ވަޙީދު، ސީނިއަރ ޓެކްސް އޮފިސަރ، ޓެކްސް އެކަޑަމީ

ޖީ.އެސް.ޓީ ބަޔާން ހށުަހަޅަންޖެހނުް އަދި ބަޔާން ތައްޔާރުކރުުމށަް އހެީތރެިވދެނިުމށަް 

މރީާއނިް ފރޯުކޮށްދެނީ ކޮން ޚދިުމތަްތަކއެް؟

މުދަލާއި ޚިދުމަތުގެ އަގުން ޓެކްސް ނެގުމުގެ ޤާނޫނުގެ ދަށުން ޖީ.އެސް.ޓީއަށް ރަޖިސްޓަރީކޮށްފައިވާ 

މީރާއަށް  ނެގުމަށްފަހު،  ޖީ.އެސް.ޓީ  އަގުން  ޚިދުމަތުގެ  މުދަލާއި  ފޯރުކޮށްދޭ  ފަރާތްތަކުން 

ދެއްކުން ލާޒިމު ވާނެއެވެ. މި ގޮތުން ޓޫރިޒަމް ދާއިރާއިން ޖީ.އެސް.ޓީ ނަގާނީ 16% 

ގައެވެ. އަދި ޓޫރިޒަމް ދާއިރާ ފިޔަވައި އެނޫން ދާއިރާތަކުން ޖީ.އެސް.ޓީ ނަގާނީ %8 ގައެވެ.

ބަޔާން  ޖީ.އެސް.ޓީ  ފަރާތްތަކުން  ޓެކްސްދައްކާ  ރަޖިސްޓަރީވުމަށްފަހު،  އަށް  ޖީ.އެސް.ޓީ 

ހުށަހަޅަން ޖެހޭނެއެވެ. ޖީ.އެސް.ޓީއަށް ރަޖިސްޓަރީކުރުމަށް ފަހު އާމްދަނީއަށް ނުވަތަ ވިޔަފާރީގެ 

ޙާލަތަށް ބެލުމެއްނެތި، ޓެކްސް ނެގޭ މުއްދަތަށް ބަޔާން ހުށަހެޅުން ލާޒިމުވާނެއެވެ. މިގޮތުން، 

އެ މުއްދަތުގައި އެއްވެސް އާމްދަނީއެއް ނުލިބޭނަމަ، ސުން ބަޔާން ހުށަހެޅުން ލާޒިމުވާނެއެވެ. 

ޖީ.އެސް.ޓީ ބަޔާނުގެ ގޮތުގައި ޓޫރިޒަމް ދާއިރާ ނޫން ދާއިރާތަކުގެ ފަރާތްތަކުން ހުށަހަޅަން 

ހުށަހަޅަންޖެހޭނީ  ފަރާތްތަކުން  ދާއިރާގެ  ޓޫރިޒަމް  އަދި  ފޯމެވެ.   MIRA 205 ީޖެހޭނ

MIRA 206 ފޯމެވެ. ނަމަވެސް، ބަޔާން ހުށަހަޅަންޖެހޭ ސުންގަޑި ފާއިތުވާއިރުވެސް ބައެއް 

ޓެކްސްދައްކާ ފާރަތްތަކުން ހުށަހަޅަންޖެހޭ ޖީ.އެސް.ޓީ ބަޔާން ހުށަހެޅިފައި ނުހުންނަކަމީ 

ފާހަގަކުރެވޭ ކަމެކެވެ

ޖީ.އެސް.ޓީ ބަޔާން ތައްޔާރުކުރުމަށް އެހީތެރިވެދިނުމަށް މީރާއިން ކުރަމުންދާ ކަންތައްތައްޖީ.އެސް.ޓީ ބަޔާން ތައްޔާރުކުރުމަށް އެހީތެރިވެދިނުމަށް މީރާއިން ކުރަމުންދާ ކަންތައްތައް

ޖީ.އެސް.ޓީ ބަޔާން ފުރިހަމަކުރުމަށް ނުވަތަ ބަޔާނާ ގުޅިގެން ހުށަހަޅަންޖެހޭ ލިޔެކިޔުންތައް 

ތައްޔާރުކުރަން ދަތިވުން ނުވަތަ ނޭގުމަކީ ބަޔާން ހުށަހެޅުން ލަސްވާ  އެއްސަބަބެވެ. މިފަދަ 

ފަރާތްތަކަށް އެހީތެރިވުމަށްޓަކައި މީރާއިން މައުލޫމާތު ދިނުމުގެ ސެޝަންތަކެއް ކޮންމެ ހަފްތާއަކު 

"ޓެކްސް  ވެބްސައިޓުގެ  މީރާ  ފަރާތްތަކަށް  ޓެކްސްދައްކާ  މިގޮތުން  ގެންދެއެވެ.  ކުރިއަށް 

އެކަޑަމީ" ޓެބް މެދުވެރިކޮށް ޖީ.އެސް.ޓީއާ ގުޅޭ މައުލޫމާތުދިނުމުގެ ސެޝަނަކަށް ނުވަތަ 

ޖީ.އެސް.ޓީ ބަޔާން ފުރިހަމަކުރާނެ ގޮތުގެ ސެޝަން ނުވަތަ މީރާކަނެކްޓް މެދުވެރިކޮށް ޖީ.އެސް.ޓީ 

ބަޔާން ހުށަހަޅާނެގޮތުގެ ސެޝަނަކަށް ރަޖިސްޓަރީކުރެވިދާނެއެވެ. މި ސެޝަންތައް ދިވެހި 

ނުވަތަ އިނގެރޭސި ބަހުން އަދި އޮންލައިންކޮށް ނުވަތަ މީރާއަށް ޒިޔާރަތްކޮށްގެންވެސް 

ކުރިއަށްގެންދެވިދާނެއެވެ. 

މީގެއިތުރުން، މިރާގެ ވެބްސައިޓުގައި ޝާއިޢުކޮށްފައިވާ ޖީ.އެސް.ޓީ ބަޔާން ފުރިހަމަކުރާނެ 

ޓެކްސް  އައުޓްޕުޓް  އަދި  އިންޕުޓް  އަދި  ބަޔާން  ޖީ.އެސް.ޓީ  އިރުޝާދުތަކުގައި  ގޮތުގެ 

ސްޓޭޓްމަންޓް ފުރިހަމަކުރާނެގޮތް ވަރަށް ތަފްސީލުކޮށް ކިޔައިދީފައިވާނެއެވެ. ހަމައެހެންމެ، 

ވިޔަފާރިން  ދަތިވާނަމަ،  ހުށައެޅުމަށް  ތައްޔާރުކޮށް  އަމިއްލައަށް  ބަޔާން  ޖީ.އެސް.ޓީ 

ކައިރީގައި  އެންމެ  ހިފައިގެން  ރިޕޯޓް  ޚަރަދުތަކުގެ  ކުރެވުނު  އާމްދަނީއާއި  ލިބުނު 

ތައްޔާރުކުރުމަށް  ބަޔާން  ޖީ.އެސް.ޓީ  ވަޑައިގެންނެވުމުން،  ބްރާންޗަކަށް  މީރާގެ  ހުރި 

މީސްމީޑިއާ  މީރާއިން،  ފޯރުކޮށްދޭނެއެވެ.  އެހީތެރިކަން  ފަރާތްތަކުން  ގުޅޭ  ކަމާއި  މީރާގެ 

ދިމާކޮށް  ސުންގަޑިއާއި  ހުށަހެޅުމުގެ  ބަޔާން  ފަރާތްތަކަށް  ދައްކާ  ޓެކްސް  މެދުވެރިކޮށް 

ސުވާލުތަކަށް  ފަރާތްތަކުގެ  ދައްކާ  ޓެކްސް  ހަނދާންކޮށްދީ،  ހުށަހެޅުމަށް  ބަޔާން 

ޖަވާބުދޭނެއެވެ. 

އެހީތެރިކަމެއް  ހުރި  ދެވެން  ފަރާތްތަކަށް  ދައްކާ  ޓެކްސް  އަބަދުވެސް  އަމާޒަކީ  މީރާގެ 

ހައްލު  ގޮންޖެހުންތަކަށް  ދިމާވާ  ފަރާތްތަކަށް  ދައްކާ  ޓެކްސް  އަދި  ފޯރުކޮށްދިނުމެވެ. 

ހޯދައިދީ، އެ ފަރާތްތަކާ ގުޅިގެން މަސައްކަތްކުރުމެވެ. 

ޝައުން މޫސާ، ޓެކްސް އޮފިސަރ )ޓްރޭނީ(، ސްމޯލް ޓެކްސް ޕޭޔަރ އޮޑިޓް




